
ТАҚРИЗ
ба автореферати диссертатсияи Холов Фаррух Наҷмиддинович дар 
мавзуи «Фарҳаиги бозаргонӣ ҳамчун омили рушди ҷомеаи муосири 

Тоҷикистон: таҳлили ичтимоӣ-фалсафӣ» барои дарёфти дараҷаи илмии 
номзади илмҳои фалсафа аз рӯйи ихтисоси 6.3.7 -  Фалсафаи иҷтимой

Масъалаи таҳқиқи фарҳанги бозаргонӣ дар шароити рушди ҷомеаи 
муосир яке аз масъалаҳои муҳими илмии фалсафаи иҷтимоӣ ба ҳисоб меравад. 
Дар шароити ҷаҳонишавӣ ва густариши муносибатҳои бозорӣ, омузиши 
ҷанбаҳои иҷтимой, фарҳангӣ ва ахлокии фаъолияти бозаргонй аҳаммияти 
махсус пайдо менамояд. Аз ин лиҳоз, мавзуи интихобнамудаи Холов Фаррух 
Наҷмиддинович «Фарҳанги бозаргонй ҳамчун омили рушди ҷомеаи муосири 
Тоҷикистон: таҳлили иҷтимой-фалсафй» мубрам ва дорои аҳаммияти 
назариявию амалй мебошад.

Дар автореферати диссертатсия масъалаҳои марбут ба моҳияти 
фалсафию иҷтимоии фарҳанги бозаргонй, накши он дар танзими 
муносибатҳои иҷтимой ва иктисодй, инчунин таъсири он ба рушди ҷомеаи 
муосири Тоҷикистон мавриди таҳлили илмӣ қарор гирифтаанд. Муаллиф бо 
такя ба осори олимони ватанию хориҷй ва натиҷаҳои таҳқиқоти худ 
масъалаҳои назариявй ва амалии фарҳанги бозаргониро баррасӣ намуда, 
кӯшиш кардааст, ки моҳият ва хусусиятҳои асосии онро ҳамчун як ниҳоди 
муҳими иҷтимой муайян намояд.

Дар автореферат дараҷаи таҳқиқи мавзуъ ба таври кофй нишон дода 
шуда, саҳми олимони ватанию хориҷй дар омузиши масъалаҳои бозор ва 
муносибатҳои бозаргонй баррасй гардидааст. Муаллиф мақсад ва вазифаҳои 
таҳқиқотро мушаххас муайян намуда, барои расидан ба онҳо аз усулҳои 
гуногуни таҳқиқоти фалсафй ва иҷтимоӣ истифода бурдааст.

Навгонии илмии таҳқикот дар он зоҳир мегардад, ки дар диссертатсия 
мафҳуми фарҳанги бозаргонӣ аз нигоҳи иҷтимоӣ-фалсафй таҳлил гардида, 
нақши он дар ташаккули муносибатҳои иҷтимой ва иқтисодии ҷомеаи 
муосири Тоҷикистон нишон дода шудааст. Ҳамчунин, масъалаҳои муоширати 
иҷтимоӣ, соҳибкории иҷтимой, ҷанбаҳои гендерй дар бозаргонй, феномени 
таваккалй ва масъалаҳои ахлоқии фаъолияти бозаргонӣ дар заминаи таҳқиқоти 
илмӣ баррасӣ шудаанд. Аз ҷумла, таҳлили иҷтимоӣ-фалсафии рушди бозори 
«дасти дуюм» ҳамчун яке аз омилҳои беҳтар намудани шароити иҷтимоии 
аҳолӣ низ аз нуктаҳои ҷолиби таҳқиқот ба ҳисоб меравад.



Аҳаммияти назариявии таҳқиқот дар он зоҳир мегардад, ки натиҷаҳои 
бадастомада метавонанд барои такмили назарияи фалсафаи иҷтимой ва 
таҳкиқоти минбаъдаи масъалаҳои фарҳанги иқтисодӣ ва бозаргонӣ истифода 
шаванд. Аҳаммияти амалии таҳқиқот бошад дар он аст, ки хулосаҳо ва 
тавсияҳои пешниҳодшуда метавонанд дар фаъолияти таълимӣ, таҳияи курсҳои 
махсус, инчунин дар раванди омӯзиши фанҳои фалсафаи иҷтимоӣ, 
ҷомеашиносӣ ва фарҳангшиносӣ истифода гарданд.

Натиҷаҳои асосии таҳқиқот дар шакли мақолаҳои илмӣ дар маҷаллаҳои 
тақризшавандаи аз ҷониби КОА-и назди Президенти Ҷумҳурии Тоҷикистон 
тавсияшуда, инчунин дар маводи конфронсҳои байналмилалӣ ва ҷумҳуриявӣ 
ба нашр расонида шудаанд, ки ин аз сатҳи хуби апробатсияи натиҷаҳои 
таҳқиқот шаҳодат медиҳад.

Дар маҷмуъ, автореферати диссертатсияи Холов Фаррух 
Наҷмиддинович ба талаботи муқаррарнамудаи Комиссияи олии 
аттестатсионии назди Президенти Ҷумҳурии Тоҷикистон ҷавобгӯ буда, 
таҳқиқоти анҷомдодашуда дорои аҳаммияти илмӣ мебошад. Муаллифи 
диссертатсия сазовори дарёфти дараҷаи илмии номзади илмҳои фалсафа аз 
рӯйи ихтисоси 6.3.7 -  Фалсафаи иҷтимоӣ мебошад.

